
EKOLOGIK MUAMMOLAR VA 
“YASHIL” IQTISODIYOT

Axunova Shohista Nomanjanovna
I.f.n., FarPI dotsenti

Maxkamova S. Sh.
“Iqtisodiyot” kafedrasi assistent

Annotatsiya: Atrof-muhit muammolari va “yashil” iqtisodiyot xozirgi davrda tobora muhim ahamiyat kasb etayotgan ikkita 
o‘zaro bog‘liq mavzu. Iqlim o‘zgarishi, atrof-muhitning ifloslanishi va tabiiy resurslarning kamayishi kabi ekologik mua-
mmolar insoniyatning barqaror rivojlanishiga jiddiy tahdid solmoqda. “yashil” iqtisodiyot atrof-muhitni muhofaza qilishda 
iqtisodiy o‘sish va ijtimoiy adolatni ta’minlab, ushbu muammolarni hal qilishning potensial usulini taklif etadi.

Kalit so‘zlar: atrof-muhit, tabiiy resurslar, ekologik muammolar, inson salomatligi, “Yashil” iqtisodiyot, energiya samara-
dorligi.
Abstract: Environmental issues and the green economy are two interrelated topics that are becoming more and more 
important today. Environmental problems such as climate change, environmental pollution and depletion of natural 
resources pose a serious threat to the sustainable development of mankind. A green economy offers a potential way to 
address these challenges by ensuring economic growth and social justice while protecting the environment.

Key words: environment, natural resources, ecological problems, human health, “Green” economy, energy efficiency.
Аннотация: Проблемы экологии и зеленая экономика – две взаимосвязанные темы, которые сегодня становятся 
все более важными. Экологические проблемы, такие как изменение климата, загрязнение окружающей среды и 
истощение природных ресурсов, представляют серьезную угрозу устойчивому развитию человечества. Зеленая 
экономика предлагает потенциальный способ решения этих проблем, обеспечивая экономический рост и соци-
альную справедливость, одновременно защищая окружающую среду.

Ключевые слова: окружающая среда, природные ресурсы, экологические проблемы, здоровье человека, “зеленая” 
экономика, энергоэффективность.

K I R I S H
So‘nggi o‘n yilliklarda insoniyat bir qator jiddiy ekologik muammolarga duch keldi. Bu muammolarga atrof 

muhitni ifloslanishi, tabiiy resurslar zaxiralarini haddan tashqari ko‘p ishlatilishi natijasida kamayishi, iqlim 
o‘zgarishi kabi xavflar kiradi.

Bu muammolar global xarakterga ega bo‘lib, insoniyatning barqaror rivojlanishiga tahdid soladi. Ular inson 
salomatligiga, ekotizimlar holatiga va iqtisodiy rivojlanishga salbiy ta’sir ko‘rsatadi. 

Ekologik muammolarni hal qilishning mumkin bo‘lgan usullaridan biri bu “yashil” iqtisodiyotni rivojlantir-
ishdir. “yashil” iqtisodiyot bu – barqaror rivojlanishga yordam beradigan, shu bilan birga iqtisodiy o‘sish, ijtimoiy 
adolat va atrof-muhitni muhofaza qilishni ta’minlaydigan iqtisodiyot.

M A V Z U G A  O I D  A D A B I Y O T L A R  S H A R H I
Butun dunyoda iqlim o‘zgarishlari bilan bog‘liq muammoli vaziyatlar mamlakatimizda amalga oshirilayotgan 

iqtisodiy islohotlarning samaradorligiga o‘zining salbiy ta’sirini ko‘rsatadi. Ekologik muammolar, tabiiy kapi-
talning tugab borishi, chuchuk suv, oziq-ovqat, energiya manbaalarining yetishmovchiligi, qashshoqlikning 
kengayishi “jigar rang” iqtisodiyotning asosiy salbiy oqibatlari hisoblanadi. 

Jumladan, xorijiy olimlar Y. Lyaskovskaya va K. Grigorevalar “Yashil” iqtisodiyotga o‘tish jarayonini, 
“barqaror rivojlanish”, inklyuziv rivojlanish”, “yashil” va “jigar” rang iqtisodiyot modellarini ko‘rib chiqishgan. 

“Yashil” iqtisodiyot bo‘yicha bir qator rivojlangan Germaniya, Fransiya, Italiya, Gollandiya, Yaponiya va 
Xitoy kabi davlatlarning xalqaro tajribalari tahliliga ko‘ra, ushbu rivojlangan davlatlarda ham uzoq yillarga 

yaratish bo‘yicha normativ-huquqiy hujjatlarning qabul qilinishi, chiqindilarni qayta ishlash va utilizatsiya qilish, 
davlat investisiya fondlarining tashkil etilishi, atrof-muhitni boshqarish va bu borada bir qator ishlarning jadallik 
bilan olib borilayotganini ko‘rishimiz mumkin. 

O‘zbek olimlaridan B. B. Shoyqulovning ilmiy ishlarida “Yashil” iqtisodiyot, “Yashil taraqqiyot”, “Yashil 
makon”, “Yashil texnologiyalar” kabi tushunchalarning mazmun-mohiyati ochib berilgan.

T A D Q I Q O T  M E T O D O L O G I YA S I
Mazkur maqolada tadqiqotining bir qator usullardan foydalanilgan, asosan, xorijiy tajribalarni monografik 

tahlillar natijalarini monografik tadqiqot, analiz va sintez, tizimli tahlil kabi iqtisodiy usullar asosida o‘rganilgan.

T A H L I L  V A  N A T I J A L A R
So‘nggi yillarda “yashil” iqtisodiyot tushunchasi keng yoyilmoqda. Bu insoniyatning barqaror rivojlanishiga 

tahdid soladigan ekologik muammolarning kuchayib borishi bilan bog‘liq.
Ilmiy adabiyotlarda ““yashil” iqtisodiyot” tushunchasini aniqlashga bir qator yondashuvlar mavjud. Eng 

keng tarqalgan ta’rif shundaki, ““yashil” iqtisodiyot” – aholining yuqori hayot darajasini ta’minlaydigan, tabiiy 
resurslardan hozirgi va kelajak avlodlar manfaatlariga muvofiq ravishda foydalanib, ularni asrash orqali oqilona 
foydalanishni ta’minlash yo‘li bilan mamlakatning xalqaro ekologik majburiyatlariga, shu jumladan, 21-asr kun 
tartibi qoidalariga to‘g‘ri keladigan faoliyat olib boruvchi iqtisodiyotdir.

● “yashil” iqtisodiyot kishilik jamiyati taraqqiyotining hozirgi bosqichini mahsuli bo‘lib, uni asosiy tamoyil-
lari quyidagilardan iborat:

● issiqxona gazlari va boshqa ifloslantiruvchi moddalar chiqindilarini kamaytirish; 

● tabiiy resurslardan samarali foydalanish; 

● atrof muhitni muhofaza qilish va bioxilma-xillikni saqlash; 

● ijtimoiy adolat va aholining hayot sifatini yaxshilash.

Shuni aytish kerakki, “yashil” iqtisodiyot ekologik muammolarni hal qilish uchun ulkan imkoniyatlarga ega, 
chunki u qayta tiklanadigan energiya manbalariga o‘tish, energiya samaradorligini oshirish va issiqxona gazlari 
chiqindilarini kamaytirish texnologiyalarini ishlab chiqish orqali iqlim o‘zgarishi bilan kurashish va uni yum-
shatishni ta’minlovchi vositadir. Shuning bilan birga, ekologik toza texnologiyalarni joriy etish, oqava suvlarni 
tozalash, chiqindilarni yo‘q qilish darajasini oshirgan holda atrof muhitning ifloslanishini oldini oladi. “yashil” 
iqtisodiyotning yana bir muhim tamoyili – bu tabiiy resurslarning kamayishiga qarshi turishning asosiy omillar-
idan biridir, chunki u tabiiy resurslardan oqilona foydalanish texnologiyalarini ishlab chiqish, ishlab chiqarish va 
iste’mol samaradorligini oshirishga qaratilgan tadbirlarni o‘z ichiga oladi. 

Ma’lumki, “yashil” iqtisodiyotni paydo bo‘lishi ekologik muammolarni kelib chiqib, inson xayot va faoliyatiga 
tahdid solayotganligi bilan bog‘liq. Shunga ko‘ra, biz ekologik muammolar va ularni aniqlashga yondashuvlar 
to‘g‘risida Xalqaro tashkilotlar talqinini keltiramiz.

Xalqaro Tabiatni muhofaza qilish Ittifoqi (XTMQI) ekologik muammolarni “inson salomatligi, ekotizimlar 
holati va barqaror rivojlanish uchun xavf tug‘dirib, inson faoliyati natijasida yuzaga keladigan atrof-muhitdagi 
o‘zgarishlar” deb tariflaydi.

Birlashgan Millatlar Tashkilotining atrof-muhit dasturi (YuNEP) bo‘yicha ekologik muammolar “Inson faoli-
yati natijasida yuzaga keladigan atrof-muhitdagi salbiy o‘zgarishlar, inson salomatligi, ekotizimlar holati va 
barqaror rivojlanishga salbiy ta’sir ko‘rsatishi mumkin”.

Jahon banki ekologik muammolarni “Inson faoliyati natijasida yuzaga keladigan atrof-muhitdagi salbiy 
o‘zgarishlar, bu aholining hayot sifatining pasayishiga va iqtisodiy zararga olib kelishi mumkin bo‘lgan voqelik”, 
– deb izohlaydi.

Quyida ekologik muammolarni mahsuli bo‘lgan “yashil” iqtisodiyotni tarifini keltirishga yondashuvlar maz-
mun-mohiyatini bayon qilamiz.

Yevropa komissiyasi “yashil” iqtisodiyotni “barqaror rivojlanishga yordam beradigan, shu bilan birga iqti-
sodiy o‘sish, ijtimoiy adolat va atrof-muhitni muhofaza qilishni ta’minlaydigan iqtisodiyot” deb ta’riflaydi.

Jahon banki “yashil” iqtisodiyotga “atrof-muhitga ta’sirini kamaytiradigan va barqaror rivojlanishga yordam 
beradigan iqtisodiyot” tushunchasini beradi.

Iqtisodiy hamkorlik va taraqqiyot tashkiloti (IHTT) “yashil” iqtisodiyotni “resurslar samaradorligini oshi-
radigan va atrof-muhitga ta’sirini kamaytiradigan iqtisodiyot” deb baholaydi.

Yuqorida keltirilganlar Jahon Hamjamiyati va Xalqaro tashkilotlarning ilmiy adabiyot manbalarida bayon 
qilingan ekologik muammolar va “yashil” iqtisodiyotni aniqlash bo‘yicha ilmiy ishlanmalarga asoslanib shakllan-
tirilgan tushunchalardir.

Hozirgi vaqtda dunyoda “yashil” iqtisodiyotni rivojlantirish bo‘yicha bir qator loyihalar amalga oshirilmoqda. 
Masalan, Yevropa Ittifoqi 2050-yilgacha iqlim neytralligiga o‘tish strategiyasini qabul qildi. Xitoy issiqxona gazlari 
chiqindilarini kamaytirish dasturini amalga oshirmoqda. O‘zbekiston 2030-yilga borib, zararli gazlar chiqarilma-
larini YaIM birligiga 35% ga qisqartirib, 2050-yilda uglerod neytralligiga erishni rejalashtirgan. 

Uglerod neytralligi bu – atmosferaga chiqadigan issiqxona gazlarini (IG) unga (atmosferaga) singishi bilan 
muvozanatlashadigan holat. Bu shuni anglatadiki, inson faoliyati natijasida atmosferaga chiqariladigan kar-
bonat angidrid (CO2) va boshqa IG miqdori uni (CO2) bartaraf qilish miqdoriga teng bo‘lib, buni o‘simlik fotosin-
tezi kabi tabiiy jarayonlar bilan manbalardan atmosferaga chiqarilayotgan uglerodni ushlab qolish kabi sun’iy 
jarayonlar ta’minlaydi.

Uglerod chiqindilari atmosferaga chiqarilayotgan issiqxona gazlarining barcha turlari bo‘lib, Uglerod 
ularning asosiy manbalari:

Energiya ishlab chiqarish, uzatish va boshqa maqsadlar uchun ko‘mir, neft va gaz kabi qazib olinadigan 
yoqilg‘ilarni yoqish.

Ko‘p yillar davomida uglerod chiqarilmalarini (CO2) ushlab qolib, ularni bartaraf qilayotgan o‘rmonlar kesilib 
ketishi va degradasiyasi.

Ekin va hayvonlarni parvarishlash va ishlov berish natijasida metan, karbonat angidrid va boshqa (IG) 
ishlab chiqaradigan qishloq xo‘jaligi.

Uglerod chiqindilari iqlim o‘zgarishiga olib keladi, chunki atmosferada karbonat angidrid va boshqa IGlari 
chiqarilganda uni (atmosferani) yuqori qatlamida to‘planib, ularni atmosferadan tashqariga chiqib ketishiga 
to‘sqinlik qiladi va shu yo‘sinda er yuzida haroratni oshishiga olib keladi. 

Kezi kelganda shuni xam aytish kerakki, 19-asrning o‘rtalarida sanoatlashtirish boshlanganidan beri 
Yerning o‘rtacha harorati Selsiy bo‘yicha 1,1 darajaga oshdi. Ushbu harorat ko‘tarilishi so‘nggi 1000 yil ichida 
va ehtimol so‘nggi 10000 yil ichida misli ko‘rilmagan darajadir.

Global isish allaqachon Yer iqlimiga sezilarli ta’sir ko‘rsatmoqda. Bu qurg‘oqchilik, toshqinlar, bo‘ronlar 
va o‘rmon yong‘inlari kabi ekstremal ob-havo hodisalariga olib keladi. Dengiz sathining ko‘tarilishi ham global 
isishning natijasidir.

Agar issiqxona gazlari chiqindilari o‘sishda davom etsa, bu asrning oxiriga kelib global harorat yana 2–3 
darajaga ko‘tarilishi mumkin. Bu insoniyat va atrof-muhit uchun halokatli oqibatlarga olib kelishi ehtimoli juda 
yuqoriligidan dalolat beradi.

Bunday noxush oqibatlarga yo‘l qo‘ymaslik uchun issiqxona gazlari chiqindilarini kamaytirish kerak. Buni 
qayta tiklanadigan energiya manbalariga o‘tish, energiya samaradorligini oshirish, o‘rmonlarni tiklash va 
uglerodni ushlab qolish va saqlash texnologiyalarini joriy etish orqali amalga oshirish mumkin.

Uglerod neytralligiga erishish uchun (IG) chiqindilarini kamaytirish va ularning so‘rilishini oshirish kerak. 
Buni qayta tiklanadigan energiya manbalariga o‘tish, energiya samaradorligini oshirish, o‘rmonlarni tiklash va 
uglerodni ushlab qolish va saqlash texnologiyalarini joriy etish orqali amalga oshirish mumkin.

Quyida ekologik muammolarni xal qilish va “yashil” iqtisodiyotni barpo qilishning eng muhim yo‘nalishlar-
idan bo‘lgan uglerod neytralligiga erishishga misollar keltiramiz:

1. Quyosh va shamol energiyasi kabi qayta tiklanadigan energiya manbalariga o‘tish elektr energiyasini 
ishlab chiqarish bilan bog‘liq gaz chiqindilarini kamaytirishga yordam beradi.

2. Binolar va uskunalarning energiya samaradorligini oshirish energiya sarfi bilan bog‘liq bo‘lgan gaz 
chiqindilarini kamaytirishga ko‘maklaadi.

3. O‘rmonlarni tiklash atmosferadan CO2 ni yutishni orttiradi.

4. Uglerodni ushlab qolish va saqlash texnologiyalarini joriy qilish sanoat chiqindi gazlaridan olish va uni 
yer ostida yoki okeanda saqlashga imkon yaratadi. Uglerod neytralligiga erishish qiyin ish, ammo iqlim 
o‘zgarishining halokatli ta’sirini oldini olish uchun juda zarurdir.

Shuni ham ta’kidlash lozimki, “yashil” iqtisodiyotni jadal sur’atlar bilan rivojlanishiga qaramay, uning salo-
hiyatini ro‘yobga chiqarish uchun bir qator qiyinchiliklarni yengib o‘tishga to‘g‘ri keladi. Bu qiyinchiliklarga quy-
idagilar kiradi: 

● yashil texnologiyalarni joriy etish xarajatlarini yuqoriligi;

● yashil loyihalarni moliyalashtirishning etarli darajada emasligi;

● “yashil” iqtisodiyot sohasida malakali kadrlar yetishmasligi muammosi.

SAytish kerakki, ekologik muammolarni global ko‘lamga yetib, inson hayoti va faoliyatiga tahdid solayotgan-

ligi bois jahon xamjamiyatini bu masala jiddiy xavotirga solmoqda vas hu tufayli ekologik vaziyatni yomonlash-
ishini nafaqat to‘xtatish, balki uni sog‘lomlashtirish bo‘yicha amaliy faoliyat ham yo‘lga qo‘yilmoqda. Bu borada, 
tabiiyki, rivojlangan mamlakatlar yetakchilik qilmoqdalar.

X U L O S A  V A  T A K L I F L A R
Iqlim o‘zgarishi, atrof-muhitning ifloslanishi va biologik xilma-xillikni yo‘qotish kabi ekologik muammolar 

insoniyat va atrof-muhit uchun jiddiy tahdiddir. Ushbu muammolar global miqyosga yetganligi ularni hal qilish 
uchun butun dunyo hamjamiyatining birgalikdagi sa’y-harakatlarini talab qiladi.

● “yashil” iqtisodiyot ekologik muammolarni hal qilish va barqaror rivojlanishni ta’minlashga qaratilgan 
rivojlanish modelidir. “yashil” iqtisodiyot tabiiy resurslardan oqilona foydalanish, issiqxona gazlari 
chiqindilarini kamaytirish va atrof-muhitni muhofaza qilish tamoyillariga asoslanadi.

● “yashil” iqtisodiyotga o‘tish qiyin vazifa, ammo iqlim o‘zgarishi va boshqa ekologik muammolarning 
halokatli oqibatlarini oldini olish uchun zarur bo‘lib, unga alternativ variant hozircha mavjud emas.

